
GOUVÈNÈ CUOMO ANONSE ÈD POU REKIPERASYON INONDASYON POU KONTE SULLIVAN  

 

Gouvènè a Dirije $2.8 Milyon dola nan Èd Eta a pou Ede Repare Domaj Enfrastrikti nan Konte a ki te 

fèt nan Inondasyon eklè nan mwa Jiyè a 

 

 

Gouvènè Andrew M. Cuomo jodia te anonse ke Eta a pral bay $2.8 milyon dola pou ede Konte Sullivan 

repare domaj enfrastrikti ki te fèt nan inondasyon eklè ki te pase nan dat 2 ak 3 Jiyè a. Pi gwo domaj ki te 

fèt se nan zòn konte Callicoon/Jeffersonville, ki gen ladann bonjan domaj nan sistèm egou Jeffersonville 

nan.  

 

“Nan tan dezas ak kriz, gouvènman an dwe ale pi wo ak pi lwen pou l bay pèp la rezilta,” Gouvènè 

Cuomo te deklare. “Jodia , nap fè sa pou nou bay finansman a kominote Konte Sullivan pou ede yo 

rebati avèk plis fòs ak entelijans pou lavni. Pandan plizyè dizèn ane, kominote sa yo te soufri domaj ak 

destriksyon, e finansman nou mete sou pye jodia pral ede Callicoon, Jeffersonvile, ak Delaware anpeche 

finansman nan lavni ak tounen bati pi byen ak plis rezistans pase tout tan avan yo.” 

 

Ofisyèl Jesyon Ijans te travay avèk Konte Sullivan pou idantifye FEMA oswa lòt asistans pou ede efò 

redresman yo. Sepandan, pèt finansyè ak pwopriyete nan inondasyon mwa Jiyè yo te anba kantite lajan 

ki deklanche asistans federal. Pou satisfè bezwen lokal yo, lajan pou pwogram sa a ap disponib nan yon 

afektasyon lajan leta pou ijans, epi se lejislati a ki afekte lajan an ane sa a. 

 

Èd Eta a pral ede kouvri depans efò netwayaj piblik Konte a ansanm avèk amelyore enfrastrikti pou 

anpeche inondasyon nan lavni sou kote Route 52 NYS. 

 

Senatè John J. Bonacicte deklare, “Inondasyon eklè ki te ravaje mòso nan Konte Sullivan nan sezon ete 

sa a domaje kominote nou an e deranje yon pakèt moun. Mwen bat bravo pou Gouvènè Cuomo paske li 

sekirize fon sa a pou kominote sa yo ki dezespereman nan bezwen asistans akòz destriksyon ki te fèt nan 

sezon été a. Lajan sa a non sèlman pèmèt nou repare domaj ak amelyore rezistans enfrastrikti nou yo 

pou sipòte tanpèt kap vini nan lavni, li restore espwa pou yon pakèt moun. Mwen kontan paske 

Gouvènè a pat bliye pèp la ki paka ede tèt yo a.” 



Haitian Creole 

Manm Asanble Aileen Gunther te deklare “Se krèv kè, pou wap gade dezespwa nan figi pèp la ki afekte 

pa inondasyon an. Pèdi jou travay, pèdi ekonomi, ak domaj nan objè presye se sèlman kòmansman an. 

Se laperèz toutan sou ki destriksyon pwochen tanpèt la pral pote ki reyèlman kraze yo. Vil Delaware ak 

Callicoonk Vilaj Jeffersonville te lite avèk inondasyon pou plizyè jenerasyon, men gras a Gouvènè 

Cuomo, yap kapab antrepran pwojè kritik alèjman inondasyon pou ede yo amelyore laperèz ak enkyetid 

anpil fanmi ak mèt biznis tap fè fas. Gouvènè Cuomo tande lè nou mande ëd e, yon fwa ankò, te delivre 

yon pwomès pou nou tounen bati avèkk plis fòs.” 

 

Prezidan Konte Sullivan Scott Samuelson te deklare, “Domaj nan Konte Sullivan ki soti nan tanpèt Jiyè yo 

pat anyen de mwens ke devastasyon pou kominote lokal nou yo. Finansman sa a Gouvènè Cuomo ak eta 

a bay la monimantal e lap rive byen lwen nan restore enfrastrikti ansanm avèk pèmèt konte a kòmanse 

abòde kontwòl dega nan inondasyon ki gen pou vini. Senatè John Bonacic ak manm Asanble Aileen 

Gunther te chanpyon enfatigab pou konte a e nou rekonesan anvè Gouvènè Cuomo paske li rekonèt 

bezwen nou e sekouri nou nan fason siyifikatif sa a.”  

 

Sipèvizè Vil Callicoon Thomas Bose te deklare, “Sa se bon nouvèl nou tap rete tann nan biwo Gouvènè a. 

Sa pral ede ti kominote nou an rebondi ak rekipere nan devastasyon inondasyon sa yo e nou espere ke 

sa pral ede nou diminye dega nan pwochen tanpèt yo.”  

 

Sipèvizè Vil Delaware Edward Sykeste deklare, “Mwen rekonesan pou travay di manm Asanble, Senatè 

Bonacic ak Gouvènè Cuomo ak tout sa yo fè pou ede ti vil ak vilaj nou yo. Atravè lidèchip yo nou pral ede 

repare ak diminye domaj tanpèt la. Mèsi, Mèsi, Mèsi.”  

 

William Thony Majistra Vilaj Jeffersonville te deklare, “Nan non Village of Jeffersonville, nou apresye 

sensèman tout sa ki fèt pou ede kominote nou an. Nou ta renmen remèsye manm Asanble Aileen 

Gunther, Senator John Bonacic ak Gouvènè Andrew Cuomo pou tout sa yo fè pou ede distribiye fon an 

pou asise avèk efò redresman sa yo.”  

 

Sipèentandan Sullivan West Central School District Dr. Nancy te deklare, “Kòm sipèentandan Sullivan 

West Central Schools, nou apresye repons alè Gouvènè anan sipò finansyè pou repare wout ak 

enfrastrikti pou elèv nan distri nou an. Nou vwayaje plizyè mil nan konte a chak jou lekòl. Wout ki an 

sekirite esansyèl pou rejyon sa a.”  

